
1800-talet, altså! Da skjer det jammen mykje! No har Noreg vore i union med Danmark sidan … hugsar de 
det? Sidan rett etter svartedauden! Det er lenge, det, over 400 år. Firehundreårsnatta er det nokon som kallar 
det. I 1814 samlar dei seg på Eidsvoll, rike embetsmenn og bønder. Ingen damer, ingen fattige folk. Dei som 
kjem dit, er valde ut mellom dei rikaste og mektigaste. 112 menn frå heile landet — unntatt Nord-Noreg, for 
dit var det så langt at invitasjonen rakk ikkje fram i tide. Eidsvollsmennene blei einige om ei eiga grunnlov 
for Noreg, og denne grunnlova blei faktisk rekna som den mest moderne grunnlova i heile Europa. Hugsar 
de kva dag grunnlova blei underteikna? Jepp, 17. mai.

MEN den svenske kongen ønskte seg makt over Noreg, og gjekk til åtak på Østfold allereie i juli i 1814. Og 
sjølv om svenskane ikkje greidde å slå den norske hæren, så var ikkje nordmennene interesserte i nokon 
langvarig krig med svenskane. Så dei gjekk med på å få svensk konge, men behalde den nye grunnlova. Så 
resten av 1800-talet hadde vi felles konge med svenskane, men var likevel eit sjølvstendig kongerike. 
Og i 1821 fekk vi også eit eige flagg, etter ein lang prosess med masse rare forslag. De kjenner jo det norske 
flagget godt. Men kva er det, eigentleg? Jo, det er eit blått og eit kvitt kors på raud botn. Liknar det på nokre 
andre flagg de kjenner? Ja, dei andre landa i Norden har flagg som liknar, korsflagg, berre med andre fargar. 
Desse korsa var for å markere at dette var kristne land.

Og alt anna som var spesielt norsk, var veldig populært på denne tida. No ville dei dyrke alt som var 
norsk, som gjorde vår kultur spesiell. Nokre gjekk rundt og samla folkeeventyr — hugsar de kva dei heitte? 
Asbjørnsen og Moe, ja. Nokre gjekk rundt og samla norske folketonar, særleg komponisten Edvard Grieg 
var kjend for det. Nokre laga festdrakter, bunader, basert på gamle norske klede i forskjellige område. Nokre 
måla landskapet forskjellige stader i landet, dette er dei målarane vi kallar nasjonalromantikarane. Og nokre 
samla på dialektar og særnorske ord og vendingar for å lage eigne norske skriftspråk, for på denne tida 
skreiv nordmenn dansk. Så på 1800-talet blei både bokmål og nynorsk til.

I kyrkja på denne tida var dei veldig opptatte av at den kristne bodskapen skulle spreiast til folk andre stader 
i verda, der dei trudde på andre gudar. Derfor starta dei med misjon, altså å prøve å få folk i heile verda 
til å tru på Gud og Jesus. Dette var kristne folk i heile landet veldig opptatte av, og det blei starta masse 
misjonsforeiningar rundt omkring. Og så var kyrkja opptatt av at dei som var sjuke og trong pleie, skulle få 
hjelp. Derfor starta dei med noko som heiter den diakonale sjukepleia med utdanning av sjukepleiarar, og 
dette blei faktisk starten på sjukepleiaryrket i Noreg. 

De lurer kanskje på kvifor de sit her og et suppe (potetgull)? Jo, det er til ære for sjukepleiarane og 
diakonien, som liksom er omsorgsdelen av kyrkja, som sørger for at folk har det bra og held seg friske.

Tider skal komme
Tider skal henrulle
Slekt skal følge slekters gang

Tusenvis Instruksjonshete Nynorsk.indd   29Tusenvis Instruksjonshete Nynorsk.indd   29 25.06.2025   06:5925.06.2025   06:59



30

1900-talet

Endeleg blir Noreg
Fritt, sjølvstendig rike
Snart kan alle vaksne
Stemme her i landet
Jordbruk og fabrikkar
Endrast av maskiner
Kristendomen mistar
Makt i stat og skule

Instruksjon: Skalden tar på seg ei nisselue.

Verdskrigane rasar!
I den andre krigen
Blir vi okkuperte
Kyrkjas folk gjer motstand
Leier an i kampen
For det frie landet
Sidan fann vi oljen
Som har gjort oss rike

Teikn: 
Demokrati

Teikn: 
Krig

Teikn: 
Olje

I løpet av 1900-talet blir det veldig annleis å bu i Noreg, for det skjer masse store endringar. Først blir vi 
jo endeleg kvitt svenskane og blir skikkeleg sjølvstendige. Og så skjer det som heiter demokratisering, 
veit de kva det tyder? Demokrati, det er jo folkestyre. Først får alle menn stemmerett, og så heldigvis alle 
kvinner også. Og folk dannar politiske parti, fordi dei er ueinige om korleis vi best skal styre dette landet. 
Og samtidig som dette går føre seg, forandrar jordbruket og fabrikkane seg, fordi det blir tatt i bruk meir 
og meir maskiner. På grunn av maskinene trengst det færre folk til å dyrke jorda, så fleire folk flyttar til 
byane. Og så skjer det som heter SEKULARISERING — har de høyrt det ordet før? Sekularisering tyder 
at religionen, altså kristendomen, får mindre å seie i samfunnet. For eksempel skal ikkje kyrkja drive skule 
lenger.

Men så er jo dette også det hundreåret da verdskrigane herjar. I den første verdskrigen var heldigvis ikkje 
Noreg med. Men i 1940, da blei vi okkuperte av tyskarane, og vi var under okkupasjon i 5 år. No er det 
kanskje nokon som lurer på kvifor eg står her med nisselue på? Det er fordi nisselua var eit viktig symbol 
under 2. verdskrigen. Nisselua blei faktisk forboden! For ho signaliserte motstand mot Hitler og nazistane, 
og at nordmenn ville vere eit fritt folk, at vi ville vere norske og bestemme sjølv. Og i kampen for det frie 
Noreg var kyrkja veldig viktig. Biskopane samla seg i noko dei kalla kyrkjekampen, som jobba mot det 
nazistiske styret og for eit fritt land. Og veldig mange prestar var aktive i motstandskampen.

I 1945 blei Noreg endeleg fritt, og det blei lov både med nisseluer og norske flagg igjen. Etter krigen måtte 
landet byggast opp på nytt. Og no lagar vi det som heiter velferdsstaten, der alle folk skal ha det bra, ha 
nok mat og pengar og rettigheiter og ein jobb å gå til. Fleire flyttar til byane, fleire får seg utdanning, og 
sekulariseringa skyt fart igjen. Og på 1970-talet finn dei olje i Nordsjøen, noko som gjer at Noreg blir eit 
stadig rikare land. 
 

Tider skal komme
Tider skal henrulle
Slekt skal følge slekters gang…

Instruksjon: 
Skalden løftar fram det norske riksvåpenet, studerer det nøye og sender det rundt så ungane får sjå det på nært hald.

Tusen år er gått frå
Olav var på Moster
Noreg er blitt rikt, eit
Fritt, sjølvstendig rike
Kongemakt og kyrkje
Skilde sine vegar
Men i Noregs våpen
Tronar helgenøksa

Noregs evige konge
Ville kristne landet
Ville samle folket
Tidene har rulla
Men symbola våre
Viser kristenarven
Kors på flagget, våpen-
skjold med øks og løve

2000-talet

Teikn: 
Øks

Teikn: 
Løve

Eg treng vel ikkje fortelje dykk om dykkar tid, den kjenner de betre enn meg… Men no er det altså 1000 år 
sidan Olav Haraldsson var på Moster saman med biskop Grimkjell og innførte kristenretten som vi grunnla 
det nye, kristne riket på. Noreg har ikkje statskyrkje lenger, den blei avvikla i 2012. Men arven frå Olav 
er framleis viktig i kulturen vår. Vi ser han for eksempel i det norske flagget med det kristne korset i. Og i 
riksvåpenet ser vi framleis både Den norske løva, som er symbolet for kongen, OG helgenøksa til Olav, altså 
kongemakt og kristendom.

Det som hende for 1000 år sidan, er framleis viktig for oss, og det var starten på at vi i dag lever i eit fritt og 
sjølvstendig og fredeleg og rikt land med masse fine tradisjonar. Historia vår er SÅ spennande, ikke sant? 
Og no kan de seie saman med meg:

Tider skal komme
Tider skal henrulle
Slekt skal følge slekters gang

A
Almugeskolen: Den første offentlege skoleordninga i Noreg som gjaldt alle barn, frå 1739

B
Bispedøme: Eit stort kyrkjeleg område med ein biskop som overhovud. I dag har Noreg 11 bispedøme

D
Dansketida: Noreg fekk felles konge med Danmark frå 1380, og blei styrt saman med Danmark på ulike 
måtar fram til 1814. Sjå «firehundreårsnatta»

Demokrati: Folkestyre, ei styreform der alle vaksne i eit land vel representantar til å styre landet

Disiplin: Orden og lydnad

Dronning Margrete: Dronning i Noreg, Sverige og Danmark frå cirka 1388, grunnleggar av 
Kalmarunionen

E
Embetsmann: Ein person med høg statleg stilling som er utnemnd av Kongen i statsråd, for eksempel 
domarar, statsforvaltarar og statsrådar 

Erkebispedøme: Eit bispedøme som er særleg viktig, enten fordi det er stort, eller fordi det har hendt noko 
spesielt viktig der. Blir leidd av ein erkebiskop. I dag har ikkje Den norske kyrkja nokon erkebiskop eller 
erkebispedøme, alle biskopane og bispedøma er like viktige

F
Firehundreårsnatta: Perioden frå 1380 til 1814, da Noreg var i union med Danmark, sjå «dansketida»

G
Grunnlov: Eit dokument med lover og reglar som bestemmer korleis eit land skal bli styrt

H
Hanseatane: Ulike grupper av kjøpmenn frå mellomalderen og framover. Hanseatane i Noreg kom frå 
Tyskland og heldt til i Bergen

Helgen: Ein person som blir rekna som heilag i ein religion. Blir sagt å ha ein spesiell kontakt med Gud

K
Kalmarunionen: Union mellom Danmark, Noreg og Sverige mellom cirka 1389 og 1521, grunnlagd av 
Dronning Margrete

Katekisme: Kort oppsummering av den kristne trua, laga for undervisning av barn. Særleg kjend er Luthers 
vesle katekisme frå 1529

Konfirmasjon: Opprinneleg eit kristent ritual som markerer overgangen frå barndom til vaksenliv. Av latin 
«confirmatio», stadfesting, fordi det er ei stadfesting av dåpen. Innført i Danmark-Noreg i 1736

Ordliste

Kristenretten: Den delen av norske lover som handla om kyrkjelege forhold

L
Lagting: I mellomalderen bestemte lagtinga lover og dømde når nokon var skulda for noko. Noreg hadde 
fire lagting som dekte kvart sitt store område: Gulating (Vestlandet), Frostating (Trøndelag og Nordmøre), 
Eidsivating (indre delar av Austlandet) og Borgarting (kyststroka på Austlandet)

Latinskole: Skuleform for gutar i Europa etter 1200. I Noreg fekk alle byar ein latinskole etter 
reformasjonen (1536)

Luthersk kyrkje: Kristne kyrkjesamfunn med opphav i Martin Luthers reformasjon. Den norske kyrkja er ei 
såkalla evangelisk-luthersk kyrkje 

M
Magnus Lagabøte: Norsk konge 1263—1280. «Lagabøte» tyder lovforbetraren. Han leidde arbeidet med å 
forbetre gamle lover og lage den første lova som gjaldt for heile Noreg

Magnus Lagabøtes landslov: Noregs første felles lovbok frå 1274, som faktisk også var Europas første 
landslov

Martin Luther: Tysk munk, prest og professor. Var ueinig med den katolske kyrkja i at ein kunne betale 
for å sleppe skjærselden (sjå «skjærselden»), og ville at folk skulle kunne lese Bibelen på sitt eige språk. 
Opphavsmann til dei lutherske kyrkjene, som Den norske kyrkja høyrer til

Mellomalder: Tidsperiode frå 500—1500 e. Kr i Europa, frå 1050—1500 i Noreg

Misjon: Å spreie ein religion

Motstandskamp: Nordmenns kamp mot det nazistiske styret under 2. verdskrigen 

N
Nasjonalromantikken: Periode på 1800-talet da forskarar og kunstnarar var opptatte av å finne ut kva 
som var typisk norsk. Da studerte dei folkekultur og historie og var veldig opptatte av norsk folkemusikk, 
folkedrakter, målarkunst og eventyr, og forskarar utvikla eigne norske skriftspråk (bokmål og nynorsk)

Nidarosdomen: Noregs nasjonalheilagdom, ligg i Trondheim. Noregs opprinnelege erkebiskopkyrkje, bygd 
over gravstaden til Olav den heilage

O
Olav den heilage = Olav Haraldsson, norsk konge på 1000-tallet, blei drepen på Stiklestad i 1030. Kjend 
som den som innførte kristendomen i Noreg, blei erklært som helgen etter at han var død

Olavskilde: Vasskjelder som skulle vere heilage fordi Olav den heilage hadde vore der

Olavsmerket: Logoen til Den norske kyrkja. Raudt skjold med eit kors i gull og to helgenøkser (Olav den 
heilage sine, så klart) i gull og sølv 

Okkupasjon: Å ta nokon andre sitt land med makt

P
Pest: I mellomalderen kalla ein alle farlege epidemiar for pest. I dag blir ordet brukt om ein bestemt bakterie 
som gir lungepest og byllepest. Svartedauden på 1300-talet kom av pestbakterien

Petter Dass: Norsk prest og diktar, særleg kjend som salmediktar. Levde frå 1647 til 1707

Pilegrim: Person som reiser til ein heilag stad. Kjem av latinsk «peregrinus», som tyder framand eller 
utanlandsk

Potetprestar: Prestar på 1700-talet i Noreg som oppfordra til å dyrke meir potetar. Poteten kom til Noreg på 
denne tida, og berga livet til tusenvis av menneske

R
Riksvåpen: Eit våpenskjold som er symbol for eit sjølvstendig land. Noregs riksvåpen er raudt med ei 
gullfarga løve som held ei helgenøks — Olav den heilage si øks

Reformasjonen: Kyrkjeleg revolusjon starta av Martin Luther i 1517. Førde til store forandringar i store 
delar av Europa, mellom anna til nye kyrkjelege retningar og til bruk av eigne skriftspråk i mange land

Renessansen: Tidsepoke i Europa på 1400-talet, starta i Italia. Renessanse tyder atterføding, og det som blei 
fødd på nytt, var interessa for tankar og kunst frå antikken (gresk og romersk kultur rundt år 0).

Romarretten: Rettssystemet frå Roma og Romarriket frå cirka 400 f. Kr til 400 e. Kr

S
Sekularisering: Når religionen blir mindre viktig for folk og samfunn

Skald: Diktar og historieforteljar frå norrøn tid. Arbeidde ofte for kongar og høvdingar for å fortelje om 
viktige hendingar og skryte av dei

Skjærselden: Ein slags mellomstad mellom himmel og helvete der dei døde skulle straffast for det gale dei 
hadde gjort

Statskyrkje: Ei kyrkje som er eigd av staten, og som dermed gjer religionen til statsreligion

Stemmerett: Retten til å stemme ved val

Svensk-norsk union: Unionen mellom dei to sjølvstendige kongerika Sverige og Noreg frå 1814 til 1905. 
Dei to landa hadde felles konge

Svartedauden: Pest-pandemi som herja i Europa og delar av Asia frå midten av 1300-talet. Kom til Noreg i 
1349, og drap 2/3 av folket i Noreg

Ordliste

T
Thomas Kingo: Dansk prest og salmediktar, levde frå 1634 til 1703. Skreiv veldig mange kjende salmar som 
også blei populære i Noreg

V
Velferdsstat: Ein stat som sørger for at dei som bur der, er trygge og har det bra. Velferdsstaten passar på at 
alle innbyggarane kan få helsehjelp, utdanning, bustad og økonomisk støtte dersom dei treng det

Ø
Øydegard: Ein gard som ligg i øyde, altså bur det ingen der lenger

Riktige svar: 1a) Moster, 1b) 1024 2) Den norske kyrkja og Den norske stat 3) Slaget på Stiklestad (1030) – 
Svartedauden (1349) – Martin Luther (reformasjonen 1536) 4) Dronning Margrete (av Kalmarunionen)
5) Petter Dass 6) Potet 7) Den norske kyrkja

1a:  Kvar i Noreg var Olav Haraldsson då han innførte kristenretten?

A Trondheim
B Moster
C Bergen

1b: Og kva år skjedde det?

A 1024
B 1814
C 1030

2:  Desse bileta er til forveksling like, men er symbol for to forskjellige ting: Kva?

Rebusoppgåver Svara finn du på side 37

3. Sett i rett kronologisk rekkefølgje:
Svartedauden - Martin Luther – Slaget på Stiklestad.

1
2
3

4. Allereie på 1400-talet hadde Noreg eit kvinneleg statsoverhovud – ei dronning!  
Kva var namnet?

5.  Kva er namnet på presten som blei kjend for å læra folk kristendom gjennom salmedik-
ting frå slutten av 1600-talet og heilt fram til i dag? Etternamnet hans er også namnet på 
noko som alle nyttar seg av dagleg.

6. På 1700-tallet var det mange i Noreg som svalt. Mange prestar oppfordra folk til  
å dyrke ein spesiell grønsak, som berga livet til tusenvis av menneske. 
Kva grønsak snakkar vi om?

7.  I 1814 fekk Noreg eiga grunnlov og blei eit sjølvstendig demokrati. Noreg fekk med dette 
ei lovfesta statskyrkje, leidd av storting og regjering. Dermed blei kongen i Noreg  den sym-
bolske leiaren for kyrkja. På 2000-tallet vart statskyrkja avvikla i Noreg, og kyrkja blei frå no 
av rekna som eit trussamfunn på lik linje med andre trussamfunn i landet vårt. Kva er det 
offisielle namnet på kyrkja no?

